
sþ. 304. Tillaga til þingsályktunar
um hlutfallstölur tekna hjá þjóðfélagsstéttunum.

Flm.: Skúli Guðmundsson.

Alþingi ályktar að fela ríkisstjórninni að skipa sex manna nefnd til þess að
gera tillögur um hlutfallstölur tekna hjá þjóðfélagsstéttunum. Eflirgreindir aðilar
hafi rétt til að tilnefna einn nefndarmann hver fyrir sig: Alþýðusamband íslands,
Bandalag starfsmanna ríkis og bæja, Farmanna- og fiskimannasamband Íslands,
Landssamband iðnaðarmanna, Landssamband íslenzkra útvegsmanna og Stéttar-
samband bænda.

Nefndin skal hafa lokið störfum og skilað áliti til ríkisstjórnarinnar fyrir 1.
NU 1947.

Greinargerð.

Hér er lagt til, að gerð verði tilraun til þess að koma á eðlilegu samræmi 1

tekjum þjóðfélagsstéttanna, með samkomulagi þeirra. Það er kunnugt, að nú er
mikið ósamræmi í tekjum landsmanna, og væri gott, ef takast mætti að koma
tekjuskiptingunni í sanngjarnara og heilbrigðara horf.

Leiðtogar verkalýðsfélaganna hafa stundum rætt um það að samræma kaup-
gjald verkamanna um land allt, en af framkvæmdum hefur ekki orðið. En þó að
slíkt væri gert, er það út af fyrir sig ekki nóg, heldur þarf að koma á eðlilegum
jöfnuði í tekjum landsmanna yfirleitt. og að því er stefnt með þessari tillögu.

Samkvæmt tillögunni er gert ráð fyrir, að fulltrúar frá heildarsamtökum stétt-
anna ræðist við og leiti samkomulags um það, hvert hlutfall skuli vera milli tekna
manna í helztu starfsgreinum og starfshópum. Mætti hugsa sér, að þetta yrði gert
með þeim hætti, að launatala einnar stéttar, t. d. ófaglærðra manna, yrði sett 100,
og launatölur annarra í hlutfalli við það, eftir því sem sanngjarnt þætti og um
semdist. Við ákvörðun þessara hlutfallstalna þyrfti að sjálfsögðu að taka tillit til
kunnáttu, er störfin krefjast, erfiðis og áhættu við þau, og hlutfallstölurnar hjá
starfshópnum þyrftu að miðast við ákveðinn vinnutíma.

Tillögur nefndarinnar ættu að ná til allra atvinnustétta, þannig að þeim yrði
skipað í tekjuflokka með ákveðnu hlutfalli. Nefndin mundi ákveða hlutfallstölur
tekna fyrir þá menn, er vinna að framleiðslu fyrir eigin reikning, og fyrir þá, er
vinna í annarra þjónustu, þ. it m. opinbera starfsmenn í öllum launaflokkum. Ef
samkomulag næst um tekjuhlutfallið hjá þjóðfélagsstéttunum, þarf að fylgja því
eftir og koma tekjuskiptingunni í samræmi við það .. Jafnframt þyrfti að koma ú
þeirri skipan, að tekjur einstaklinga og stétta yrðu miðaðar við framleiðslutekjur
þjóðarinnar. Gæti það orðið gert með þeim hætti, að nefnd hagfróöra manna, ásamt
fulltrúum stéttasamtakanna. reiknaði árlega út þjóðartekjurnar og kæmist að nið-
urstöðu um það, hvað háar kaupgreiðslur þjóðarbúskapurinn þolir, og síðan yrði
kaupgjald. laun og afurðaverð á innlendum markaði ákveðið í samræmi við það
og eftir þeim hlutfallstölum, sem ákveðnar hefðu verið með samkomulagi stétta-
fulltrúanna. Með þessu væru sköpuð tengsli og samræmi milli embættislauna. al-
menns kaupgjalds og innanlandsverðlags á framleiðsluvörunum. Tekjur manna
mundu þá taka breytingum frá ári til árs eftir afkomu þjóðarbúsins Í heild og eftir
ákveðnum reglum, án þess að því fylgdu nokkrar deilur eða átök milli stéttanna.

Um leið og þessari skipan yrði á komið, þyrfti að gera ráðstafanir til þess að
koma í veg fyrir, að einstakir menn geti náð til sín óeðlilegum gróða á kostnað al-
mennings, t. d. með ýmiss konar millíliðastarfsemt, svo sem mjög hefur orðið vart
á undanförnum árum.



Með eflingu stétta samtakanna hefur kaupgjald og verðlag í landinu að veru-
legu leyti hætt að myndast eftir því, hvernig háttað er um framboð og eftirspurn.
Hver stétt fyrir sig reynir að ná til sín sem ríflegustum hlut, og er þess þá ekki
ætíð gætt sem skyldi, að jafnvægi þarf að haldast í þjóðfélaginu. Ef einstakar
stéttir eða hópar manna draga til sín meira fé en þjóðarbúskapurinn í heild þolir
og meira en sanngjarnt er í samanburði við aðra, þá er komið á óheillabraut. Skipt-
ing þjóðarteknanna má ekki fara eftir því, hvað einstaklingar eða stéttir geta til sín
togað i skjóli þeirrar aðstöðu eða valds, sem þeim hefur skapazt. Í stað slíkrar tog-
streitu þarf að koma samkomulag stéttanna, ef þess er nokkur kostur, um sann-
gjarna lausn málanna, þar sem nægilegt tillit er haft til þjóðarheildarinnar.

Nú er svo komið verðlagi í landinu, að sjávarútvegurinn hefur stöðvazt, vegna
ósámræmis milli afurðaverðs og framleiðslukostnaðar, og ríkið hefur orðið að taka
á sig ábyrgð á verði útfluUra sjávarafurða að verulegu leyti, til þess að báta flotinn
verði ekki bundinn i höfnum nú á vetrarvertíðinni. Það liggur í augum uppi, að
slik ráðstöfun er aðeins neyðarúræði tiI bráðabirgða, en engin frambúðarlausn á
vandamálinu. Vandinn verður aðeins leystur með því, að komið verði á nýrri skipan,
er tryggi svo sem verða má varanlegt samræmi á milli útflutningsverðs afurðanna
og framleiðslukostnaðarins. Þetta viðfangsefni þarf, ef mögulegt er, að leysa með
samkomulagi þjóðfélagsstéttanna, og sú tillaga, sem hér er fram borin, er byrjunar ..
skref í þá átt.

Laun og kaupgjald. innanlandsverð á framleiðsluvörunum og tekjur manna yfir-
leitt þurfa, ef vel á að fara, að vera í eðlilegu samræmi við tekjur þjóðarinnar í
heild, svo að ekki eyðist meira en aflað er. Slík skipan, samhliða réttlátri skipt-
ingu þjóðarteknanna, er leiðin út úr þeim ógöngum, sem atvinnuvegirnir eru nú
komnir í, vegna sívaxandi verðbólgu og dýrtíðar.


